
Saúdos a todo o grupo! 
  Quen é a túa persoa favorita? pregúntanos
musicalmente Alejandro Sanz no momento de
acollida e oración para comezar esta xornada. De
seguro que nos custaría responder sen pensar en
moitas persoas ás que lle temos moito aprecio. Pero
tamén é posible que todos os presentes estiveramos
de acordo en que unha das nosas persoas favoritas é
Xesús de Nazaret. 
  Mentres meditamos nesta pregunta, nun ambiente
moi cuaresmal, presentámonos os grupos presentes
na xuntanza: Xunq-Font, Ceibes, Santa María de
Pontevedra, Fondo Sur do Morrazo, Golfiños, os
Músicos, Aldao e Manuel Cachaldora. 

Como imos cos traballos da fase?

Algunha das ideas máis importantes que puxemos en común son as seguintes: 
Animarnos a saír das nosas burbullas individuais: somos máis que nós mesmos, vivimos
rodeados de persoas. 
Re-coñecernos dentro dos propios grupos é fundamental: pode que realizaramos moitas
actividades xuntos pero o certo é que, en moitas ocasións, os que compoñen o grupo non
se coñecen en absoluto. O camiño cara a Pascua tamén nos está a servir como
recoñecemento do outro dentro dos grupos. 
Visibilizamos as diferentes situacións sociais e persoais coas que se atopan tódolos días
os xóvenes: a saúde mental, o acoso, os sentimentos,... Os xóvenes teñen preocupacións
que necesitan compartir, falar. 
Revisamos a propia imaxe que temos de Deus. Confiamos nel? É interesante revisar que
concepción temos de Deus en cada grupo, de xeito persoal e tamén comunitario. Aí tamén
temos camiño para afondar no significado de ser persoa. 

Non esquezades poñer as conclusións por escrito e enviarllas a Manuel Cachaldora
(mccachaldora@gmail.com) e a Fátima, de Golfiños (fatima.noyavarela@gmail.com). 

A reflexión do material estamos a facela con ritmos
moi distintos, atendendo á diversidade dos diferentes
grupos: os que comezan, os que precisan facer unha
pausa no camiño, os que necesitan motivarse... Se
algo quixemos subliñar precisamente nesta edición, é
a diversidade; así que o proceso de traballo non ía ser
unha excepción. 



E sen máis, unha gran
aperta... 

...o Secretariado

Golfiños comparte con todos a dinámica para os animadores...
Dámoslle as grazas a Golfiños, que nos preparou a dinámica para os animadores. Ademais,
encargounos unha tarefa: enviarlle a Fátima personaxes famosos (que o sexan para os xóvenes
dos nosos grupos). É importante envialos antes do 16 de marzo! 
Por outro lado, se considerades que na dinámica debe aparecer algo que non estea, só tendes
que avisar, porque temos tempo abondo para arranxala. 

Santa María está a preparar a PRESENTACIÓN E XOGOS do venres. Cóntannos que o están a
facer pensando no tema deste ano. Quedamos en comezar este momento ás 22:30 do venres,
tratando de ser o máis puntuais posibles: antes de comezar os xogos, e atendendo ao tempo que
temos, tamén hai que lembrarlle aos responsables de santa María se hai que axustar este
momento. 

O sábado pola tarde, voltaremos a vivir o Pascua-K-Fe, momento antes da testemuña. Vai a ser
un momento moi interesante, no que se alternarán pequenos grupos e gran grupo, o compartir
de varias persoas, así como a música, o baile, a risa e, sobre todo, moitas sorpresas. Preparádevos
para desfrutar moito! 

Se lembrades, tamén tiñamos que darlle unha volta ao CAMIÑO DE EMAÚS. Será o secretariado
(os responsables dos grupos) os que organizarán este momento. Ao longo do sábado,
deberemos motivar aos grupos de maneira que, cando remate a celebración do perdón, o
ambiente sexa de abrazo colectivo, para atoparnos con alguén no camiño, aínda que xa o
coñezamos, pero que se nos mostrará diferente: sóavos de algo? Ao mesmo tempo, hai que
pensar nunha interpretación actual de Lc 24,13-35, que sexa significativa para os que
esteamos a participar na Pascua. 

Marchamos para a casa con moitas ideas na cabeza que deben repousar para que, na xuntanza
do mes de marzo quede todo pechado. 

Camiñamos cara a convivencia de ABRIL

Entregamos a folla de inscrición ben
cuberta, con todos os datos e, tamén, a
primeira parte da cuota (10€). 

No mes de marzo...


